
25 
Draumur
Siggi litli lék sér oft að flugum í glugganum. Einu sinni náði hann flugu, sleit af henni vængina og sleppti henni svo. Nóttina eftir dreymdi hann fluguna. Hún kom skríðandi til hans vængjalaus. Og flugan varð að manni, sem stækkaði og varð loks að stórum risa. Risinn þreif drenginn, sleit af honum hendur og fætur og fór svo. Siggi hljóðaði hátt af kvölum, og við það vaknaði hann. Mikil var gleði hans, þegar hann fann, að þetta hafði aðeins verið ljótur draumur. En upp frá þessu var hann alltaf góður við öll dýr. 
1. Að hverju lék Siggi sé stundum?

2. Að hverju varð flugan í draumnum?

3. Hvaða áhrif hafði draumurinn á Sigga? 

